
VIZAT EMIGRUESE 
 

Udhëzimet Paraprake të Intervistës 
 

Proçesi administrativ në lidhje me aplikimin tuaj për vizë emigrimi ka mbaruar. Letra juaj e takimit për 
intervistë është bashkangjitur. 
 

Të gjithë personat që do të emigrojnë, pavarësisht nga mosha, duhet t'i nënshtrohen vizitës mjekësore. 
Instruksionet lidhur me këtë vizitë si dhe adresa e plotë e mjekut ndodhen bashkangjitur. 
 

Tarifa e aplikimit për vizën e emigrimit është 404 Dollarë ose ekuivalenti në Lekë për çdo person 
pavarësisht nga mosha. Nëse peticioneri e ka kryer pagesën në Shtetet e Bashkuara ju nuk duhet të 
paguani përsëri. Nëse peticioneri nuk e ka kryer pagesën atëherë ju duhet të paguani këtë tarifë. Pagesa 
kryhet vetëm me para në dorë dhe është e pakthyeshme. 
 

SHËNIM: Kur të paraqiteni për intervistë, ju lutemi sigurohuni edhe një herë që i keni dorëzuar të gjitha 
dokumentat e mëposhtme:  
 

 Formularin DS 230; Pjesa I dhe II; 

 Një fotokopje të pasaportës tuaj; 

 Çertifikatën origjinale të Lindjes dhe të 
Martesës; vendimin e divorcit apo çertifikatën e 
vdekjes së bashkëshort-it/es për ndonjë 
martesë të mëparshme. 

 Vërtetimin e Ministrisë së Drejtësisë (Dëshminë 
e Penalitetit që të përfshijë emrin që keni dhe 
ata emra që mund të keni pasur, duke përfshirë 
edhe mbiemrin e vajzërisë); 

 Vërtetimet e Prokurorisë dhe Gjykatës së 
Rrethit që të përfshijnë emrin që keni dhe ata 
emra që mund të keni pasur, duke përfshirë 
edhe mbiemrin e vajzërisë); 

 Vërtetimin e Ushtrisë nga Zyra Rekrutim-
Mobilizimit për meshkujt e moshës 18 vjeç e 
sipër; 

 Vërtetimin e policisë së një vendi të huaj të 
përkthyer në Anglisht (nëse ju keni qëndruar 6 
ose më shumë muaj atje ose nëse keni statusin 
e rezidentit); 

 Një (1) fotografi 50x50mm 

 Garancinë financiare (I-864), shoqëruar me 
fotokopje të pasaportës amerikane të sponsorit 
apo fotokopje të kartës së rezidentit të 
përhershëm të ligjshëm, taksat e vitit të fundit, 
formularët W2 të vitit më të fundit për të gjitha 
punët dhe vërtetim punësimi të lëshuar kohët e 
fundit.

 
Shënim i rëndësishëm 1: 
Asnjë lloj garancie nuk mund t’ju jepet juve paraprakisht lidhur me lëshimin e vizës. Vetëm zyrtari 
konsullor mund të marrë një vendim pasi të ketë shqyrtuar të gjithë aplikimin tuaj zyrtar dhe t’ju ketë 
intervistuar ju personalisht. 
 

Ju këshillojmë që të mos bëni përgatitje përfundimtare udhëtimi për t'u larguar nga vendi, të mos shisni 
pasurinë, dhe të mos lini punën derisa viza t’ju jetë lëshuar. Viza emigruese është në përgjithësi e 
vlefshme deri në gjashtë muaj nga dita e lëshimit të saj. Ju duhet të udhëtoni dhe të aplikoni për të hyrë 
në Shtetet e Bashkuara brenda këtyre 6 muajve. Kjo zyrë do të bëjë çdo përpjekje që të përshpejtojë 
kërkesën tuaj për vizë në ditën e takimit, por proçesi mund të jetë i gjatë. 
 

Shënim i rëndësishëm 2: 
Sipas nenit 203(e) të Aktit Amerikan të Emigracionit dhe Kombësisë (INA) kërkohet që emigranti i 
ardhshëm ta ndjekë aplikimin e tij për vizë brenda një viti nga data që është informuar për të bërë një gjë 
të tillë. Nëse ju nuk e ndiqni procesin brenda vitit, atëherë kërkesa juaj për vizë, si dhe çdo lloj peticioni 
lidhur me vizën, anullohet. 

